
[bookmark: _Hlk163575894]«Բուսաբուծության ոլորտում աշխատանքի անվտանգության կանոնները հաստատելու մասին ՀՀ կառավարության որոշման նախագծի Հայաստանի Հանրապետության կառավարության որոշման նախագծի

	1․  ՀՀ ներքին գործերի նախարարություն
	10.06.2025թ․

	
	43/6/149353-25

	Ի պատասխան Ձեր` 30.05.2025թ. թիվ 01/10683-2025թ. գրության՝ ՀՀ ներքին գործերի նախարարությունում ուսումնասիրվել է «Բուսաբուծության ոլորտում աշխատանքի անվտանգության կանոնները հաստատելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	                     Ընդունվել է։
  

	2․  ՀՀ առողջապահության նախարարություն
	13․06․2025թ

	
	/04/19175-2025

	«Բուսաբուծության ոլորտում աշխատանքի անվտանգության կանոնները հաստատելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում եմ․
	

	Նախագծի  Հավելված 1-ի 3-րդ կետի 3)-րդ ենթակետը շարադրել հետևյալ խմբագրությամբ․ Ենթարկվում են նախնական (աշխատանքի ընդունվելիս) և պարբերական բժշկական զննության համաձայն ՀՀ կառավարության 2004 թվականի հուլիսի 15-ի N 1089-Ն որոշման։
	                  Ընդունվել է։


	Նախագծի  Հավելված 1-ի 3-րդ կետի 8 և 10-րդ ենթակետերից «առաջին բժշկական օգնություն» բառակապակցությունից  հանել «բժշկական» բառը,  քանի որ  «բժշկական օգնություն» գործուեությունը լիցենզավորման ենթակա տեսակ է:
	                 Ընդունվել է։

	Նախագծի  Հավելված 2-ը լրացնել նոր կետով հետևյալ խմբագրությամբ Բաց դաշտում և այգիներում աշխատանքներ իրականող անձիք ենթարկվում են նախնական (աշխատանքի ընդունվելիս) և պարբերական բժշկական զննության համաձայն ՀՀ կառավարության 2004 թվականի հուլիսի 15-ի N 1089-Ն որոշման։
	                  Չի ընդունվել։
  Բուսաբուծության ոլորտում հիմնականում գործում են  գյուղացիական փոքր տնտեսություններ, աշխատանքները կրում են սեզոնային բնույթ, հաճախակի են աշխատողների փոփոխությունները, գրեթե բացակայում է հիմնական աշխատողների անհրաժեշտությունը, ուստի հնարավոր չէ նշված պահանջների ապահովումը։

	5. ՀՀ շրջակա միջավայրի նախարարություն
	16․06․2025

	
	1/16.4/6775-2025

	1․ 2-րդ կետում նախատեսել նոր ենթակետ ջերմատան աշխատակիցներին խմելու ջրով ապահովելու վերաբերյալ
	               ՉԻ ընդունվել ։
Հավելված 1-ի 6-րդ կետի 11-րդ ենթակետը կարգավորում է խմելու ջրի ապահովման խնդիրը։

	2․ նույն կետի 3-րդ ենթակետի վերջում լրացնել «ինչպես նաև տեսանելի վայրերում արտակարգ իրավիճակներում արագ արձագանքման հեռախոսահամարներով ցուցանակների առկայությունը» բառերը,

	Ընդունվել է։

	3․ 2-րդ կետի 4-րդ ենթակետը շարադրել հետևյալ խմբագրությամբ. «ջերմատան տարածքները պետք է ունենան հարթ և չսահող հատակներ։ Դռները և դարպասները պետք է  ունենան հեշտությամբ բացվելու հնարավորություն և բացվեն դեպի դուրս»,
	Ընդունվել է մասնակիորեն։
Ջերմատներում տեղադրվում են նաև սահող դռներ։

	4․ 2–րդ կետի 5-րդ ենթակետում պարզաբանել «անասնակեր» բառը,

	Չի ընդունվել։ 
Անասնակեր անվան տակ հասկացվում է այն ամենը, ինչն օգտագործվում է  կենդանիների կերակրման համար։


	5․ 2–րդ կետի 5–րդ, 6–րդ, 7–րդ և 8–րդ ենթակետերում «թունաքիմիկատ» բառը փոխարինել «պեստիցիդներ և ագրոքիմիկատներ» բառերով՝ համապատասխան հոլովաձևերով՝ հիմք ընդունելով «Բուսասանիտարիայի մասին» Հայաստանի Հանրապետության օրենքը, որում օգտագործվում են «պեստիցիդ» և «ագրոքիմիկատ» հասկացությունները և դրանց վերաբերող մի շարք կարգավորումներ/դրույթներ, մասնավորապես վերջիններիս գրանցման, վերագրանցման, ՀՀ–ում արտադրվող կամ ՀՀ ներմուծվող պեստիցիդներին և ագրոքիմիկատներին ներկայացվող պահանջների, փաթեթավորմանը և մակնշմանը, օգտագործմանը ներկայացվող պահանջների վերաբերյալ և այլն,
	Ընդունվել է։
                                                                                   

	6․ 2-րդ կետի 7-րդ ենթակետը շարադրել նոր խմբագրությամբ՝ «արգելվում է պեստիցիդներից և ագրոքիմիկատներից ազատված տարաները, պարկերը, ինչպես նաև սրսկումների ժամանակ օգտագործված արտահագուստը, ձեռնոցները և անջրաթափանց կոշիկները գցել ջրավազանների, գետերի, ջրատարների մեջ, այրել կամ թողնել հարակից տարածքներում»,
	Ընդունվել է։

	7․ 2–րդ կետի 7–րդ ենթակետում նշվում են թունաքիմիկատներից ազատված տարաների և պարկերի օտարման կամ ոչնչացման միայն արգելված եղանակները, ուստի առաջարկվում է 2–րդ կետում ամրագրել նաև, թե ինչպես (ինչ եղանակով) է իրականցվում թունաքիմիկատներից ազատված տարաների և պարկերի վնասազերծումը կամ ոչնչացումը, հաշվի առնելով նաև, որ համաձայն «Բուսասանիտարիայի մասին» Հայաստանի Հանրապետության օրենքի «Պեստիցիդների և ագրոքիմիկատների փաթեթավորմանը և մակնշմանը ներկայացվող պահանջները» 9–րդ հոդվածի 3–րդ մասի 17–րդ կետի՝ պեստիցիդների և ագրոքիմիկատների մակնշումը պետք է ներառի դատարկ տարաների վնասազերծման և (կամ) ոչնչացման եղանակները,
	Չի ընդունվել։                                                Ոչ բոլոր պեստիցիդների և ագրոքիմիկատների փաթեթների վրա է առկա նշված մակնշումը։ Բացի այդ՝ դատարկ տարաների վնասազերծման կամ ոչնչացման համար չկան որոշակի կարգավորումներ, ինչպես նաև  իրականացման համար համապատասխան պայմաններ և հնարավորություններ։ 
Միաժամանակ պետք է նշել, որ ներկայացված առաջարկը սույն որոշման կարգավորման առարկա չի հանդիսանում։

	8․ նախատեսել նոր ենթակետ՝ թափված պեստիցիդների և ագրոքիմիկատների վնասազերծման վերաբերյալ,
	     Չի ընդունվել։                                               Թափված պեստիցիդների և ագրոքիմիկատների վնասազերծման վերաբերյալ համապատասխան օրենսդրական կարգավորումներ չկան։

	9․ 4-րդ կետում նախատեսել նոր ենթակետ՝ այն շարադրելով հետևյալ խմբագրությամբ. «ոռոգման և սնուցման համակարգերը ենթարկել պլանային հետազոտությունների, ստուգումների և կարգավորման՝ համապատասխան մատյանում կատարելով նշումներ»,
	Ընդունվել է։

	10․ 4-րդ կետի առաջին ենթակետում «աղբատարների» բառից հետո ավելացնել «ինչպես նաև մուտքերի առաջ ախտահանող նյութերի» բառերը,
	Ընդունվել է։

	11․ 5-րդ կետում նախատեսել նոր ենթակետ օտար մարդկանց մուտքը ջերմատուն արգելելու կամ միայն արտահագուստով (խալաթ, գլխարկ, բախիլ, ձեռնոց) թույլ տալու վերաբերյալ,
	Ընդունվել է։

	12․ նույն կետում նախատեսել նոր ենթակետ ոչ սթափ վիճակում աշխատանքի ներկայանալու արգելքի վերաբերյալ,
	Ընդունվել է։

	13․ 7-րդ կետի 2-րդ ենթակետում «հետո» բառից հետո ավելացնել «պարբերաբար» բառը,
	Ընդունվել է։

	14․ 7-րդ կետի 4-րդ ենթակետի «շերտով» բառից հետո ավելացնել «վրան փակցնելով ժամանակավոր «զգուշացնող  ցուցանակ»» բառերը,
	Ընդունվել է։

	15․ 7-րդ կետի 6-րդ ենթակետի «ագրոքիմիկատների և պեստիցիդների» բառերից առաջ ավելացնել «Հայաստանի Հանրապետությունում օգտագործման համար թույլատրված պեստիցիդների և ագրոքիմիկատների անվանացանկում ընդգրկված» բառերը,
	Չի ընդունվել։                                         Նշված անվանացանկում չընդգրկված ագրոքիմիկատների և պեստիցիդների ներմուծումն ու օգտագործումը արգելվում է։

	16․ 7-րդ կետի 6-րդ ենթակետում նշել անհատական պաշտպանության պարագաները՝ «(վերնահագուստ, դիմակներ կամ շնչառական սարքեր, ձեռնոցներ, աչքերի պաշտպանիչ ակնոցներ, կոշիկներ)»,
	Ընդունվել է։

	17․ 7-րդ կետի 9-րդ ենթակետում «սրսկումից» բառից առաջ  գրել «կախված կիրառվող պեստիցիդի տեսակից՝» բառերը, իսկ «ելքերը» բառից հետո՝  «կամ անհրաժեշտության դեպքում դուրս բերել տարածքից» բառերը,
	Ընդունվել է։

	18․ 7-րդ կետի 12-րդ ենթակետում ավելացնել «պարտադիր փոխել հագուստը և հնարավերության դեպքում ցնցուղ ընդունել» բառերը,
	Ընդունվել է։

	19․ 7-րդ կետի 13-րդ ենթակետում «նպատակով» բառից հետո գրել «հաշվի առնելով սպասման ժամկետները» բառերը,
	Ընդունվել է։

	20․ 7-րդ կետում նախատեսել նոր ենթակետ, որով կսահմանվեն կարանտինային կանոններ՝ ջերմատան տարածքում բույսերի կարանտինային հիվանդություններով վարակման դեպքերում վարակի հետագա տարածումը կանխելու նպատակով,
	Ընդունվել է։

	21․ ավելացնել նոր կետ ջերմատնային տնտեսությունում անվտանգության պահանջների չապահովման կամ ոչ պատշաճ ապահովման համար ջերմատնային տնտեսության ղեկավարի պատասխանատվության վերաբերյալ։
	Ընդունվել է։

	«Բաց դաշտում և այգիներում աշխատանքի անվտանգության կանոնները» N 2 հավելվածում՝
	

	1․ 11-րդ կետի 5-րդ ենթակետում «աղբյուրներից» բառից հետո գրել «ինչպես նաև բնության հատուկ պահպանվող տարածքներից և անտառային էկոհամակարգերից» բառերը,
	ՉԻ ընդունվել։
Գործնականում դժվար է նշված պահանջների բավարարումն և պատշաճ վերահսկողությունը։

	2․Հայաստանում ցամաքային կլիմայի, ռելիեֆի խիստ մասնատվածության պատճառով գյուղատնտեսական նշանակության և անտառային հողերի որոշ մասի լանջերի թեքությունը 9°-ից ավելի է, ուստի առաջարկվում է համապատասխանաբար վերախմբագրել 12-րդ կետի 5-րդ ենթակետը՝ նախատեսելով կարգավորում  9°-ից ավելի թեքություն ունեցող լանջերով տեղամասերում  տրակտորների և գյուղատնտեսական նշանակության մեքենաների աշխատանքը կազմակերպելու համար
	                         Ընդունվել է։      

	3․37-րդ կետի «հարկավոր» բառը փոխարինել «անհրաժեշտ» բառով,
	Ընդունվել է։

	4․39-րդ կետի 5-րդ ենթակետը շարադրել նոր խմբագրությամբ՝  «անհապաղ դուրս գալ ջրից և հնարավորության դեպքում՝ փոխել թաց հագուստը»,
	Ընդունվել է։

	5․39-րդ կետի 6-րդ ենթակետի «դրանցից» բառից հետո ավելացնել «չկրել մետաղյա զարդեր և չպահել մետաղական առարկաներ (գործիքներ)» բառերը,
	Ընդունվել է։

	6․ ավելացնել նոր կետ գյուղատնտեսական աշխատանքների սկզբում և ավարտին բուսական մնացորդների և խոզանների այրումը բացառելու վերաբերյալ։
	Ընդունվել է։

	6․ՀՀ աշխատանքի և սոցիալական հարցերի նախարարություն
	18․06․2025

	
	ՆՄ/ԺՍ-1-2/16821-2025

	«Բուսաբուծության ոլորտում աշխատանքի անվտանգության կանոնները հաստատելու մասին ՀՀ կառավարության որոշման նախագծի (այսուհետև՝ Նախագիծ) ուսումնասիրության արդյունքում հայտնում ենք հետևյալը.
	

	1․Նախագծի 1-ին հավելվածով հաստատվող կանոնների՝
	

	1․1 2-րդ կետում կիրառվող «բանվորական աշխատուժ» եզրույթի մասով հարկ է նշել, որ աշխատանքային օրենսդրությամբ նման եզրույթ չի կիրառվում։ Ուստի, առաջարկում ենք նշվածի իմաստով կետը լրամշակել։
	Ընդունվել է։

	1․2 3-րդ կետի 2-րդ ենթակետում նշվում է, որ ջերմատնային տնտեսություններում ներգրավված աշխատողները պետք է աշխատանքի ընդունվելիս անցնեն բժշկական զննում, սակայն չի հստակեցվում, թե ինչ պարբերականությամբ, ինչ ծավալի բժշկական զննությունների մասին է խոսքը, կամ աշխատողների ո՞ր խումբն է ենթակա բժշկական զննության։ Ուստի, այս իմաստով Նախագծի հիշյալ կետը ենթակա է վերանայման։ 
	 Ընդունվել էլ։


	Միաժամանակ տեղեկացնում ենք, որ աշխատողների բժշկական զննության վերաբերյալ կարգավորումները սահմանված են ՀՀ աշխատանքային օրենսգրքի 249-րդ հոդվածում, որի 7-րդ մասով սահմանված է, որ պարտադիր նախնական և պարբերական բժշկական զննության ենթակա մասնագիտությունների, աշխատանքների ցանկը, սանիտարական գրքույկի ձևը, ինչպես նաև բժշկական զննության անցկացման կարգը սահմանում է Հայաստանի Հանրապետության կառավարությունը (վերջիններս սահմանված են ՀՀ կառավարության 27.03.2003 N 347-Ն և 15.07.2004 N 1089-Ն որոշումներով): Հաշվի առնելով վերոգրյալը՝ առաջարկում ենք բժշկական զննության կարգավորումները նախատեսել ոչ թե ներկայացված Նախագծում, այլ ըստ անհրաժեշտության համապատասխան լրացումներ կատարելով մասնավորապես ՀՀ կառավարության 15.07.2004 N 1089-Ն որոշման մեջ։ 
	Ընդունվել է ի գիտություն։

	1․3 6-րդ կետում անհրաժեշտ է հստակեցնել, որ անվտանգության պահանջների չկատարման կամ ոչ պատշաճ կատարման համար աշխատողը կրում է պատասխանատվություն այն դեպքում, եթե վերջինս անցել է համապատասխան հրահանգավորում։
	Ընդունվել է։                              

	2․Նախագծի 2-րդ հավելվածով հաստատվող կանոնների՝
	

	2․1 19-րդ կետը բովանդակային առումով անհասկանալի է և հստակեցման կարիք ունի։
	Ընդունվել է։

	2․2 21-րդ կետում կարծում ենք անհրաժեշտ է հստակեցնել, որ այդ կետում նշված աշխատանքներն անհրաժեշտ է իրականացնել մեքենայական բերքահավաքի ժամանակ։
	Չի ընդունվել։   
Նշված կետը հանվել է ամբողջությամբ։                                

	2․3 28-րդ կետում՝
· նախատեսվող կարգավորումն առաջարկում ենք համապատասխանեցնել ՀՀ աշխատանքային օրենսգրքի 153-րդ հոդվածի 3-րդ մասին.
· պարզ չէ, թե ի՞նչ է ենթադրվում «ցուրտ եղանակային պայմաններ» ասելով.
· «աշխատանքային ժամանակ» բառերն առաջարկում ենք փոխարինել «աշխատաժամանակ» բառով՝ նկատի ունենալով ՀՀ աշխատանքային օրենսգրքի 153-րդ հոդվածի 4-րդ մասի կարգավորումը։  
	Ընդունվել է։

	2․4 29-րդ կետում անհրաժեշտ է հստակեցնել «ծայրահեղ բարձր կամ ցածր ջերմաստիճանային պայմաններ» ասվածը. որ աստիճանն է համարվում այդպիսին։
	Ընդունվել է։

	2․5 29-րդ կետի մասով միաժամանակ հարկ է նշել, որ կետի կարգավորումից պարզ չէ նաև, թե ինչ է ենթադրվում «հերթափոխի աշխատանքի մեկ հինգերորդ ասելով». որն է (որքան է) հերթափոխի ենթադրվող տևողությունը։
Ընդհանուր առմամբ, նշված կետի կարգավորումը բովանդակային առումով հստակեցման կարիք ունի։ 
	Ընդունվել է։

	2․6 31-րդ կետի կարգավորման շրջանակում առաջարկում ենք նկատի ունենալ նաև ՀՀ կառավարության 2005 թվականի դեկտեմբերի 29-ի N 2308-Ն որոշմամբ սահմանված կարգավորումները։ 
	Չի ընդունվել։                                     Նշված որոշմամբ սահմանված կարգավորումները անմիջականորեն չեն առնչվում ներկայացված Նախագծին։

	3․Հաշվի առնելով, որ գործատուների կողմից աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի, կոլեկտիվ և աշխատանքային պայմանագրերի պահանջների կատարման նկատմամբ պետական վերահսկողությունն իրականացնում է Առողջապահական և աշխատանքի տեսչական մարմինը (տե՛ս ՀՀ աշխատանքային օրենսգրքի 33-րդ հոդվածը, ինչպես նաև ՀՀ կառավարության 2019 թվականի օգոստոսի 22-ի «Վերահսկողություն իրականացնող լիազոր մարմիններ ճանաչելու մասին» N 1071-Ա որոշման 1-ին կետը)՝ առաջարկում ենք Նախագիծը կարծիքի ներկայացնել նաև ՀՀ առողջապահական և աշխատանքի տեսչական մարմին:
	Չի ընդունվել։                                 Նախագիծը կարծիքի է ներկայացվել խնդրին անմիջականորեն առնչություն ունեցող  նախարարություններին։ Նախագիծը տեղադրվել է նաև իրավական ակտերի նախագծերի հրապարակման միասնական կայքում։

	4․Միաժամանակ առաջարկում ենք Նախագիծը կարծիքի ներկայացնել նաև գործատուների և աշխատողների շահերը ներկայացնող կազմակերպություններ, մասնավորապես՝ Հայաստանի արհմիությունների կոնֆեդերացիա և Հայաստանի գործատուների հանրապետական միություն։ 
	Չի ընդունվել։                                       Նախագիծը  տեղադրվել է իրավական ակտերի նախագծերի հրապարակման միասնական կայքում, որը հասանելի է ցանկացած շահագրգիռ կողմի համար։

	7․ ՀՀ ֆինանսների նախարարություն
	20․06․2025

	
	01/11-1/13279-2025

	Ի պատասխան Ձեր սույն թվականի մարտի 30-ի N 01/10683-2025 գրության` ՀՀ ֆինանսների նախարարությունն ուսումնասիրել է «Բուսաբուծության ոլորտում աշխատանքի անվտանգության կանոնները հաստատելու մասին» ՀՀ կառավարության որոշման  նախագիծը և հայտնում է, որ դիտողություններ և առաջարկություններ չունի:
	                        Ընդունվել է։

	[bookmark: _Hlk206166379]8․ՀՀ արդարադատության նախարարություն
	10․07․2025

	
	/27.1/30660-2025

	1.«Բուսաբուծության ոլորտում աշխատանքի անվտանգության կանոնները հաստատելու մասին» ՀՀ կառավարության որոշման նախագծի (այսուհետ՝ նախագիծ) 2-րդ կետն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջները, որոնց համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին:
	                         Ընդունվել է։

	2.Նախագծի 1-ին հավելվածի 2-րդ կետի 6-րդ ենթակետում անհրաժեշտ է հստակենել, թե խոսքն ինչ գրանցամատյանի մասին է, ում կողմից և ինչ իրավական ակտով է այն հաստատվելու: Նույն դիտողությունը վերաբերում է նաև 8-րդ կետի 3-րդ ենթակետին:
	                       Ընդունվել է։

	3.Նախագծի 1-ին հավելվածի 3-րդ կետի 1-ին ենթակաետի համաձայն՝ ջերմատնային տնտեսություններում ներգրավված աշխատողները պետք է լինեն 18 և ավելի տարիքի:
Այդ առումով, հայտնում ենք, որ ՀՀ աշխատանքային օրենսգրքի 17.1 հոդվածի 5-րդ մասի համաձայն՝ մինչև տասնութ տարեկան անձինք կարող են ընդգրկվել միայն այնպիսի աշխատանքներում, որոնք չեն վտանգում նրանց առողջությունը (այդ թվում՝ ֆիզիկական և մտավոր զարգացումը), բարոյականությունը, չեն սպառնում նրանց անվտանգությանը և չեն խոչընդոտում նրանց պարտադիր կրթությունը: Մասնագիտական կրթության և ուսուցման ծրագրով աշխատանքի վրա հիմնված ուսումնառության շրջանակում գործնական աշխատանքային ուսուցում անցնող և որոշակի աշխատանք կատարող մինչև տասնութ տարեկան անձանց աշխատանքը կազմակերպվում է սույն օրենսգրքի 148-րդ և 257-րդ հոդվածներով նախատեսված առանձնահատկությունները հաշվի առնելով։
Նույն օրենսգրքի 257-րդ հոդվածի 2-րդ և 3-րդ մասերի համաձայն.«2. Արգելվում է մինչև տասնութ տարեկան անձանց ներգրավել Հայաստանի Հանրապետության օրենսդրությամբ սահմանված ծանր, վնասակար, առանձնապես ծանր, առանձնապես վնասակար աշխատանքներում, ինչպես նաև մինչև տասնութ տարեկան անձանց համար ծանր և վնասակար համարվող աշխատանքներում, բացառությամբ սույն հոդվածի 3-րդ մասով նախատեսված դեպքերի: Մինչև տասնութ տարեկան անձանց համար ծանր և վնասակար համարվող աշխատանքների  ցանկը ահմանում է Հայաստանի Հանրապետության կառավարությունը:
	                        Ընդունվել է։

	3․Տասնվեցից մինչև տասնութ տարեկան անձինք մասնագիտական կրթության և ուսուցման ծրագրով աշխատանքի վրա հիմնված ուսումնառության շրջանակում կարող են ներգրավվել ալկոհոլային խմիչքների արտադրության մեջ, ինչպես նաև սույն հոդվածի 2-րդ մասով նախատեսված աշխատանքներում, եթե դա պայմանավորված է կրթական ծրագրի որակավորման առանձնահատկություններով և անխուսափելիորեն անհրաժեշտ է ուսումնառության վերջնարդյունքներն ապահովելու համար, ինչպես նաև պահպանված է վտանգավոր նյութերի արտանետումների օրենսդրությամբ նախատեսված սահմանային չափը։»:
	Հարկ է նշել, որ ՀՀ կառավարության 2005 թվականի  դեկտեմբերի 29-ի N 2308-Ն որոշան 1-ին կետով հաստատված՝ մինչև 18 տարեկան անձանց, հղի և մինչև մեկ տարեկան երեխա խնամող կանանց համար ծանր և վնասակար համարվող աշխատանքների ցանկի 1-ին կետում նշված են քիմիական գործոնների ազդեցության ներքո  վնասակար աշխատանքների ցանկը, իսկ 2-րդ կետում նշված են  բացառությունները,  որի  «ե»  ենթակետի  համաձայն՝ բացառություն է համարվում գրասենյակային և (կամ) օժանդակ աշխատանքները` արտադրական շենքերից դուրս` օպտիմալ աշխատանքային պայմաններում:
	ՀՀ կառավարության 2025 թվականի  մարտի 20-ի N 318-Ն որոշմամբ սահմանվում են՝ մասնագիտական կրթության և ուսուցման ծրագրով աշխատանքի վրա հիմնված ուսումնառության շրջանակում գործնական աշխատանքային ուսուցում անցնող և որոշակի աշխատանք կատարող տասնվեցից մինչև տասնութ տարեկան անձանց՝ ալկոհոլային խմիչքների արտադրության մեջ, Հայաստանի Հանրապետության օրենսդրությամբ սահմանված ծանր, վնասակար, առանձնապես ծանր, առանձնապես վնասակար աշխատանքներում, ինչպես նաև մինչև տասնութ տարեկան անձանց համար ծանր և վնասակար համարվող աշխատանքներում ներգրավելու, նրանց առողջությունը, անվտանգությունը և բարոյականությունը պահպանելու պայմանները:
	Այդ առումով հարկ է նշել, որ ջերմատնային տնտեսություններում իրականացվում են աշխատանքներ, որոնք կարող են հանձնարարվել մինչև 18 տարեկան անձանց, մասնավորապես, բույսերի ձևավորումը (բճատում, փաթաթում, տերևների կտրում), պտղաբերած ցողունների, չորացած և հիվանդ տերևների, տձև պտուղների,  ինչպես նաև առողջ տերևների ու ծաղիկների հեռացումը, ջերմատնից հեռացնել բուսական մնացորդները, բերքը հավաքել, կատարել գրասենյակային աշխատանք և այլն: Ուստի, գտնում ենք, որ անհրաժեշտ է վերանայել ջերմատնային տնտեսություններում ներգրավված աշխատողների տարիքային սահմանափակումը:
	                       Ընդունվել է։

	4. Նախագծի 1-ին հավելվածի 4-րդ կետի առաջին նախադասությունում անհրաժեշտ է հստակենել, թե որ ղեկավարի մասին է խոսքը (ջերմատնային տնտեսության ղեկավարը, բրիգադիրը):
	                      Ընդունվել է։

	5.Նախագծի 1-ին հավելվածի 5-րդ կետի 1-ին ենթակետի համաձայն՝ ջերմատնային տնտեսություններում արգելվում է փոփոխել, վերածրագրավորել կամ միացնել և անջատել որևէ սարքավորում, համակարգչային սարք կամ ավտոմատ անջատիչներ:
Այս առումով հաշվի առնելով այն հանգամանքը, որ վերոնշյալ դրույթը կրում է իմպերատիվ բնույթ, ուստի գտնում ենք, որ  այն անհրաժեշտ է խմբագրել և նախատեսել համապատասխան բացառություններ, թե որ դեպքերում կարող է թույլատրվել ջերմատնային տնտեսություններում փոփոխել, վերածրագրավորել կամ միացնել և անջատել որևէ սարքավորում, համակարգչային սարք կամ ավտոմատ անջատիչներ՝ նկատի ունենալով այն հանգամանքը, որ տեխնիկական կամ օբյեկտիվ այլ պատճառներով պայմանավորված կարող է անհրաժեշտություն առաջանալ նշված սարքավորումները վերածրագրավորելու, անջատելու  կամ փոփոխելու:
	                      Ընդունվել է։

	6.Նախագծի 1-ին հավելվածի 6-րդ կետում «աշխատողը  կրում է անձնական պատասխանատվություն» բառերն անհրաժեշտ է փոխարինել «աշխատողը կարող է ենթարկվել կարգապահական պատասխանատվության» բառերով՝ նկատի ունենալով ՀՀ աշխատանքային օրենսգրքի 222-րդ հոդվածի պահանջները:
	                  Ընդունվել է։

	7.Նախագծի 1-ին հավելվածի 7-րդ կետի 6-րդ ենթակետում պարզաբանման կարիք ունի «բանվորական լուծույթների պատրաստումը» հասկացությունը:
	                   Ընդունվել է։

	8.Նախագծի 1-ին հավելվածի 8-րդ կետի 8-րդ ենթակետում «տեղաշարժման հարմար» բառերն անհրաժեշտ է փոխարինել «տեղաշարժման համար» բառերով:
	                   Ընդունվել է։

	9.Նախագծի 1-ին հավելվածի 9-րդ կետում «տնտեսությում» բառը փոխարինել «տնտեսությունում» բառով, իսկ «օրենսդրությամբ» բառը փոխարինել «օրենքով» բառով: Հարկ է նկատի ունենալ, որ պատասխանատվությունը սահմանվում է օրենքով:
	                   Ընդունվել է։

	10.Նախագծի 2-րդ հավելվածի 3-րդ կետն անհրաժեշտ է միացնել 1-ին կետին՝ նկատի ունենալով, որ երկու կետում էլ խոսքը գնում է նշված աշխատանքների կարգավորման առարկայի մասին:
11.Նախագծի 2-րդ հավելվածի 11-րդ կետի առաջին նախադասությունում նշված է «անօդաչու թռչող սարքեր» հասկացությունը, իսկ նույն կետի 6-րդ ենթակետում նշված է «դրոն» հասկացությունը: Այդ առումով հայտնում ենք, որ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, ուստի նշված հասկացություններն անհրաժեշտ է համապատասխանեցնել միմյանց: Հիշյալ դիտողությունը բխում է «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջներից:
Միաժամանակ, նույն կետի 8-րդ ենթակետում անհրաժեշտ է հստակեցնել, թե որ սարքի մարտկոցի մասին է խոսքը:
	                  Ընդունվել է։


                   Ընդունվել է։

	12.Նախագծի 2-րդ հավելվածի 26-րդ կետի 5-րդ ենթակետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները:
	                     Ընդունվել է։

	9․ՀՀ վարչապետի աշխատակազմի տեսչական մարմինների աշխատանքների համակարգման գրասենյակ

	1.Նախագծի N 1 հավելվածի 2-րդ կետի «ջերմատնային տնտեսության ղեկավարը» բառերից հետո առաջարկվում է լրացնել «(գործատու)» բառը։
	                      Ընդունվել է։

	2.Հիմք ընդունելով աշխատանքային օրենսգրքի 243-րդ, 244-րդ, 251-րդ և 255-րդ հոդվածների կարգավորումներն առաջարկվում է Նախագծի N 1 հավելվածի 2-րդ կետը լրացնել հետևյալ բովանդակությամբ նոր 10-րդ և 11-րդ ենթակետերով.
«10) ապահովել աշխատողներին անհատական պաշտպանության միջոցների (պաշտպանական հագուստ, լսողական, տեսողական և շնչառական օրգանների, ոտքերի, ձեռքերի և գլխի պաշտպանության միջոցներ) տրամադրումը և դրանց շահագործման ու պահպանման նկատմամբ հսկողության իրականացումը.
11) ջերմատան աշխատողներին ապահովել սանիտարական և անձնական հիգիենայի սենյակներով կամ համապատասխան առանձնացված տեղերով, կահավորված՝ լվացարաններով, ցնցուղարաններով, զուգարաններով և երկդռնանի հանդերձապահարաններով.»։
	                    Ընդունվել է մասնակիորեն։
11-րդ ենթակում (համարակալումը փոխվել է) նշված պահանջների ապահովումը հնարավոր է խոշոր ջերմատնային համալիրներում։

	3.Նախագծի N 1 հավելվածի 3-րդ կետի 10-րդ ենթակետի համաձայն՝ ջերմատնային տնտեսություններում ներգրավված աշխատողները պետք է՝ աշխատանքի ավարտից հետո աշխատավայրը բերել մաքուր, անվտանգ վիճակի, արտահագուստը հանել և տեղավորել դրա համար նախատեսված պահարանում, լվանալ ձեռքերը և դեմքը, հնարավորության դեպքում ցնցուղ ընդունել։
Առաջարկվում է նշված ենթակետի «հնարավորության դեպքում» բառերը հանել:
Նույն դիտարկումը վերաբերում է նաև Նախագծի N 1 հավելվածի 7-րդ կետի 12-րդ ենթակետին:
	                  Ընդունվել է։

	4. Նախագծի N 1 հավելվածի 5-րդ կետի 6-րդ ենթակետի համաձայն՝ ջերմատնային տնտեսություններում արգելվում է՝ աշխատել անսարքություններ ունեցող սարքերով, սարքավորումներով և գործիքներով, իսկ դրանց անսարքության վերացման դեպքում՝   աշխատանքի անցնել առանց համապատասխան թույլտվության:
Նկատի ունենալով, որ Նախագծում կանոններն անհրաժեշտ է սահմանել բուսաբուծության ոլորտում աշխատանքի անվտանգության առանձնահատկության տեսանկյունից, առաջարկվում է նշված կետը հանել, նկատի ունենալով, որ այն կրում է ընդհանրական բնույթ և վերաբերում է ցանկացած տեխնիկական, արտադրական, շինարարական և այլ ոլորտներում գործունեություն իրականացնող անձանց: Բացի այդ, անհրաժեշտ է պարզաբանել, թե նշված կետում ի՞նչ թույլտվության մասին է խոսքը:
Նույն դիտարկումը վերաբերում է նաև Նախագծի N 1 հավելվածի 5-րդ կետի  4-րդ, 8-10-րդ ենթակետերին, 8-րդ կետի 9-րդ և 10-րդ ենթակետերին, 10-րդ կետին, N 2 հավելվածի 16-րդ, 17-րդ, 18-րդ կետերին: 
	                Ընդունվել է։


	5.Նախագծում սահմանված պահանջները կատարված լինելու փաստը գնահատելու տեսանկյունից անհրաժեշտ է սահմանել մեխանիզմներ, որոնք պետական վերահսկողության շրջանակներում թույլ կտան գնահատել, թե արդյո՞ք ղեկավարի կողմից նշված պահանջները կատարվել են, թե՝ ոչ։ Օրինակ՝ ի՞նչ փաստական հանգամանքներ են անհրաժեշտ, որպեսզի գնահատվի՝ ուսուցումն անցկացվել է, թե՝ ոչ, նշված գործընթացները մշտապես վերահսկվել են և այլն։
	               Չի ընդունվել։
Աշխատողների բուժզննումների, ուսուցումների և այլնի վերաբերյալ վերջիններիս տրվում է այդ մասին հավաստող փաստաթուղթ։                                           


	6. Նախագծի N 1 հավելվածի 5-րդ կետի 7-րդ ենթակետի համաձայն՝ ջերմատնային տնտեսություններում արգելվում է՝ տարբեր տեսակի ֆրեզներով  հողի մշակության աշխատանքներ իրականացնելիս մարդկանց գտնվելը ոչ անվտանգ հեռավորության վրա: Սակայն, հարկ է նկատի ունենալ, որ ֆրեզներով հողի մշակության աշխատանքները չեն կարող կիրառվել հիդրոպոնիկ եղանակով կառուցված ջերմոցներում:
Նախագծի N 2 հավելվածի 5-րդ  կետի համաձայն՝ հանքային կամ օրգանական պարարտանյութերով հողերի պարարտացումը  պետք է կատարվի պարարտանյութ ցրող սարքերով կամ հարմարություններով, ինչպես նաև ձեռքի գործիքներով՝ օգտագործելով ձեռքերը պաշտպանող անհատական ​​միջոցներ: Պարարտացման աշխատանքը կատարելիս աշխատողը պետք է շարժվի քամու ուղղությամբ:
Նկատի ունենալ, որ ինտենսիվ այգիներում պարարտացումն իրականացվում է մեծամասամբ ոռոգման համակարգի՝ կաթոցիկների միջոցով, հետևաբար ինտենսիվ այգիների համար անհրաժեշտ է սահմանել համապատասխան կանոններ։ Ուստի, Նախագծի N 1 և N 2 հավելվածներն անհրաժեշտ է լրամշակել, հաշվի առնելով ավանդական եղանակով և հիդրոպոնիկ մոդելով (բույսերի աճեցումն առանց հողի, արհեստական լցանյութերի վրա սննդարար լուծույթի պարբերաբար մատակարարման եղանակով, որն անհրաժեշտ է բույսերի նորմալ աճի և զարգացման համար) կառուցված տնտեսությունների, ինչպես նաև ավանդական և ինտենսիվ եղանակներով հիմնված այգիների վարման առանձնահատկությունները, յուրաքանչյուրի համար նախատեսելով համապատասխան կանոններ։
	               Ընդունվել է մասնակիորեն։
   Ինտենսիվ այգիների պարարտացման դեպքում՝ բացի նշվածից, անվտանգության  առանձնահատուկ այլ կանոնների ապահովման խիստ անհրաժեշտությունը բացակայում է, քանի որ այն իրականացվում է կաթիլային ոռոգման միջոցով։

	7. Նախագծի N 1 հավելվածի 2-րդ կետի 1-ին ենթակետում լրացուցիչ ուսուցում արտահայտությունը վերանայման կարիք ունի, քանի որ սահմանված չէ հիմնական ուսուցման պահանջ։ Միաժամանակ, հստակեցման կարիք ունեն, թե` աշխատանքի անվտանգ ո՞ր գործելակերպերի, ինչպես նաև իրականացվող ի՞նչ միջոցառումների մասին է պահանջը։ 
	                 Ընդունվել է։

	8. Նախագծի N 1 հավելվածի 2-րդ կետի 2-րդ ենթակետի համաձայն՝ ջերմատնային տնտեսությունները հանդիսանալով հատուկ կառույցներ, որտեղ իրականացվում են արտադրական տարատեսակ գործընթացներ, աշխատանքներում ներգրավված են ինչպես տարբեր մասնագիտացում ունեցող, այնպես էլ  մասնագիտացում չունեցող աշխատողներ, ուստի աշխատանքի անվտանգության նպատակով սահմանվում են համապատասխան պահանջներ, որոնց ապահովման համար ջերմատնային տնտեսության ղեկավարը պարտավոր է՝ ոչ ուշ, քան երեք ամիսը մեկ անգամ ջերմատան աշխատողների համար կազմակերպել աշխատանքի անվտանգության հրահանգների վերաբերյալ ուսուցումներ կամ վերապատրաստումներ, չպլանավորված և նպատակային հրահանգավորումներ՝ տեխնոլոգիական, արտադրական սարքերի, սարքավորումների, գործիքների փոխարինման կամ կատարելագործման, աշխատանքի կազմակերպման և աշխատանքային պայմանների փոփոխության դեպքերում:
Առաջարկվում է նշված դրույթը խմբագրել սահմանելով, որ փոփոխման դեպքում ուսուցումը կամ վերապատրաստումն իրականացվում է փոփոխությունը ներդնելուց հետո մեկ շաբաթվա ընթացքում։ Առաջարկը պայմանավորված է այն հանգամանքով, որ անհրաժեշտ է աշխատողներին փոփոխությանը ներգրավել ներդրումից անմիջապես հետո, հակառակ դեպքում անվտանգության տեսանկյունից պահանջի անհրաժեշտությունը բացակայում է։
	                    Ընդունվել է։

	9. Նախագծի N 1 հավելվածի 2-րդ կետի 6-րդ ենթակետի համաձայն՝ (...) ջերմատնային տնտեսության ղեկավարը պարտավոր է՝ մշտապես վերահսկել սրսկումներից հետո չօգտագործված պեստիցիդների և ագրոքիմիկատների  մնացորդների վերադարձը պահեստ և մուտքագրումը:
Առաջարկվում է Նախագծի դրույթներում կիրառված «սրսկում» բառից հետո լրացնել «(մշակում)» բառը, նկատի ունենալով, որ օրինակ՝ պեստիցիդներ կարող են կիրառվել նաև ախտահանման նպատակով, որի ժամանակ «սրսկում» եզրույթը կիրառելի չէ։  
	                    Ընդունվել է։

	10.Նախագծի N 1 հավելվածի 4-րդ կետում բլոկի պատասխանատու բառերն առաջարկվում է փոխարինել այլ բառով։ 
	                Չի ընդունվել։
«Բլոկ բառի համարժեքը հայերենում բացակայում է, միաժամանակ այն կիրառվում է հայրերեն լեզվով մասնագիտական գրականության մեջ։

	11. Նախագծի N 1 հավելվածի 5-րդ կետի 1-ին ենթակետի համաձայն՝ ջերմատնային տնտեսություններում արգելվում է՝ առանց ջերմատնային տնտեսության ղեկավարի գիտության՝ փոփոխել, վերածրագրավորել կամ միացնել և անջատել որևէ սարքավորում, համակարգչային սարք կամ ավտոմատ անջատիչներ:
Առաջարկվում է նշված կետում նախևառաջ հստակեցնել, թե կարգավորումն ու՞մ է վերաբերում: Եթե վերաբերում է ջերմատնային տնտեսությւան աշխատակցին, ապա նկատի ունենալով, որ գործնականում հնարավոր է ընթացիկ աշխատանքներ կատարելիս սարքավորումները ցանկացած պահի միացնելու և անջատելու անհրաժեշտություն առաջանա, ապա անհրաժեշտ է դրույթը խմբագրել՝ յուրաքանչյուր գործողությության համար ջերմատնային տնտեսության ղեկավարին չտեղեկացնելու նպատակով: Այլ հարց է, երբ խոսքը վերաբերում է համընդհանուր (գլոբալ) փոփոխությանը, վերածրագրավորմանը և այլն:
	                   Ընդունվել է։

	12. Նախագծի N 1 հավելվածի 5-րդ կետի 2-րդ ենթակետի համաձայն՝ ջերմատնային տնտեսություններում արգելվում է՝ այլ ջերմատներից  կամ ցանկացած այլ վայրերից չստուգված և առանց թույլտվության բույսերի մուտքը ջերմատուն կամ ջերմատան ներսում բույսերի տեղափոխությունը:
Անհրաժեշտ է պարզաբանել, թե բույսերի մուտքը ջերմատուն ու՞մ կողմից պետք է նախապես ստուգված լինի և ի՞նչ թույլտվության մասին է խոսքը, եթե դա փաստաթուղթ է, ապա ու՞մ կողմից պետք է տրամադրված լինի և ի՞նչ ընթացակարգով։ 
	                    Ընդունվել է։

	13. Նախագծի N 1 հավելվածի 5-րդ կետի 2-րդ ենթակետի համաձայն՝ ջերմատնային տնտեսություններում արգելվում է՝ այլ ջերմատներից  կամ ցանկացած այլ վայրերից չստուգված և առանց թույլտվության բույսերի մուտքը ջերմատուն կամ ջերմատան ներսում բույսերի տեղափոխությունը, իսկ 5-րդ ենթակետի համաձայն՝ նշված  տնտեսություններում արգելվում է՝ որպես սնունդ օգտագործել չլվացված բանջարեղեններ ու պտուղներ: 
Նկատի ունենալով, որ նշված կարգավորումները չեն հանդիսանում բուսաբուծության ոլորտում աշխատանքի անվտանգության կանոն, առաջարկվում է Նախագծի N 1 հավելվածի 5-րդ կետի 2-րդ և 5-րդ ենթակետերը հանել:
Նախագծի N 1 հավելվածի 7-րդ կետի 3-րդ ենթակետի համաձայն՝ բույսերի խնամքի աշխատանքներն իրականացնելիս անհրաժեշտ է՝ բույսերի ձևավորումը (բճատում, փաթաթում, տերևների կտրում), պտղաբերած ցողունների, չորացած և հիվանդ տերևների, տձև պտուղների,  ինչպես նաև առողջ տերևների ու ծաղիկների հեռացումը կատարել բացառապես ջերմատնային տնտեսության ղեկավարի կամ ագրոնոմի ցուցումների համաձայն: 
Նկատի ունենալով, որ նշված կարգավորումը հանդիսանում է՝ ագրոտեխնիկական, այլ ոչ թե անվտանգության պահանջ, ուստի առաջարկվում է Նախագծի N 1 հավելվածի 7-րդ կետի 3-րդ ենթակետը հանել:
Նույն դիտարկումը վերաբերում  է նաև Նախագծի N 1 հավելվածի 7-րդ կետի 4-րդ ենթակետին: 
	                    Ընդունվել է։

	14. Նախագծի N 1 հավելվածի 5-րդ կետում առաջարկվում է լրացնել նոր կետ՝ հետևյալ բովանդակությամբ․«Պեստիցիդների պահեստներում բացված տարաները տեղադրել գետնից մինչև 1,2 մ բարձրության վրա»։ Առաջարկի նպատակն այն է, որ բաց տարայով պեստիցն աշխատակիցների վրա չթափվի:
	                  Ընդունվել է։

	15. Նախագծի N 1 հավելվածի 6-րդ կետի համաձայն՝ անվտանգության պահանջների չկատարման կամ ոչ պատշաճ կատարման համար աշխատողը  կարող է ենթարկվել կարգապահական պատասխանատվության։
 Նկատի ունենալով, որ նշված դրույթը չի հանդիսանում Նախագծի կարգավորման առարկա և Աշխատանքային օրենսգրքի 218-րդ հոդվածի 2-րդ մասի համատեքստում այն հանդիսանում է՝ կազմակերպության ներքին կարգապահական կանոնների (գործատուի ներքին իրավական ակտ) կանոնակարգման առարկա, ուստի առաջարկվում է Նախագծի N 1 հավելվածի 6-րդ կետը հանել: 
	                  Ընդունվել է։

	16.Նախագծի N 1 հավելվածի 7-րդ կետի 5-րդ ենթակետի համաձայն՝ բույսերի խնամքի աշխատանքներն իրականացնելիս անհրաժեշտ է՝ բույսերի պաշտպանության և պարարտացման աշխատանքներն իրականացնել անհատական պաշտպանության միջոցներ կրող ոչ պակաս երկու աշխատողների միջոցով:
Առաջարկվում է նշված կետի ոչ պակաս երկու բառերը հանել, նկատի ունենալով, որ աշխատողների քանակը կարող է տարբեր լինել կախված այն հանգամանքից, թե ջերմոցն ի՞նչ մեթոդով է աշխատում՝ ավանդական, թե՝ ժամանակակից: 
Միևնույն ժամանակ, Նախագծի N 1 հավելվածի 7-րդ կետի 6-րդ ենթակետի կարգավորումն, ըստ որի՝ բույսերի խնամքի աշխատանքներն իրականացնելիս անհրաժեշտ է՝  ագրոքիմիկատների և պեստիցիդների, ինչպես նաև դրանց լուծույթների պատրաստումը իրականացնել բացառապես առանձնացված տարածքում, որը ապահովված է  օդափոխության համակարգով, հոսող ջրով, ախտահանող և լվացող նյութերով, առաջնային հրդեհաշիջման և առաջին օգնության միջոցներով ու  անհատական պաշտպանության  պարագաներով (արտահագուստ, դիմակներ կամ շնչառական սարքեր, ձեռնոցներ, աչքերի պաշտպանիչ ակնոցներ, կոշիկներ), առաջարկվում է նախատեսել նաև Նախագծի N 2 հավելվածում։
	                  Չի ընդունվել։
Բույսերի պաշտպանության և պարարտացման աշխատանքներում, ըստ անհրաժեշտության, կարող են ներգրավվել ցանկացած թվով աշխատողներ, բայց ոչ պակաս, քան երկու՝ նկատի ունենալով, որ որևէ մեկի ինքնազգացողության վատացման կամ այլ անցանկալի իրավիճակների դեպքում հնարավոր կլինի ցուցաբերել առաջին օգնություն և  այդ մասին ահազանգել համապատասխան ծառայություններին։
    Ջերմատնային պայմանների համար նախատեսված անվտանգության պահանջների ապահովումը մասամբ է համապատասխանում բաց դաշտում աշխատանքի անվտանգության կանոններին։ Վերջնիս դեպքում համապատասխան կետերով նախատեսվել են անհրաժեշտ կարգավորումներ։ 

	17.Նախագծի N 1 հավելվածի 7-րդ կետի 13-րդ ենթակետի կարգավորումն առաջարկվում է նախատեսել նույն հավելվածի 5-րդ կետում հետևյալ խմբագրությամբ՝ «Մշակաբույսի վրա կիրառված պեստիցիդների սպասման ժամկետից շուտ բերքահավաքը և/կամ դրա օգտագործումը սննդի նպատակով»։ Նույն կետում առաջարկվում է նախատեսել նոր ենթակետ հետևյալ բովանդակությամբ. «Անհրաժեշտ է, որպեսզի պեստիցիդների պահման վայրերում հատակը լինի հարթ և լվացվող»։
	                 Ընդունվել է։

	18. Նախագծի N 1 հավելվածի 9-րդ կետի համաձայն՝ ջերմատնային տնտեսությունում անվտանգության պահանջների չապահովման կամ ոչ պատշաճ ապահովման համար ջերմատնային տնտեսության ղեկավարը կրում է պատասխանատվություն Հայաստանի Հանրապետության օրենքով սահմանված կարգով։ 
Առաջարկվում է նշված դրույթը Նախագծից հանել, նկատի ունենալով, որ այդ հարաբերությունները կարգավորված են Աշխատանքային օրենսգրքի 243-րդ հոդվածի 2-րդ մասում, ըստ որի՝  աշխատողների անվտանգությունը և առողջության պահպանությունը պարտավոր է ապահովել գործատուն:
	                  Ընդունվել է։

	19.Նախագծի N 1 հավելվածում ևս սահմանել N 2 հավելվածի 31-րդ կետի 1-ին ենթակետով սահմանված կարգավորումը։
	                 Ընդունվել է։

	20.Նախագծի N 2 հավելվածի 1-ին կետում աշխատանքների տեսակը հստակ ներկայացված է, իսկ Նախագծի N 1 հավելվածի 1-ին կետում նշված է ընդհանրական, ուստի առաջարկվում է ցուցաբերել միասնական մոտեցում։
	                 Ընդունվել է։

	21․ Նախագծի N 2 հավելվածի 10-րդ կետի 10-րդ ենթակետում հստակեցնել, թե ո՞ր ապրանքի արտադրողի կողմից ներկայացված ցուցումների մասին է խոսքը։
	                 Ընդունվել է։

	22.Նախագծի N 2 հավելվածի 11-րդ կետի 5-րդ ենթակետն առաջարկվում է     11-րդ կետի կարգավորման շրջանակից հանել, նկատի ունենալով, որ այն 9°-ից ավելի թեքություն ունեցող կտրուկ լանջերով տեղամասերում տրակտորների և  գյուղատնտեսական նշանակության մեքենաների աշխատանքն արգելելու վերաբերյալ է, մինչդեռ 11-րդ կետը՝ գյուղատնտեսական մեքենաների և միմյանց հետևից շարժվող մեքենատրակտորային ագրեգատների միջև նվազագույն հեռավորության չափերը սահմանելու վերաբերյալ է:
	                 Ընդունվել է։

	[bookmark: _Hlk201332000]23. Նախագծի N 2 հավելվածի 27-րդ կետի համաձայն՝ 10° ցելսիուսից ցածր ջերմաստիճանի դեպքում բացօթյա դաշտային պայմաններում աշխատողների համար պետք է տրամադրվեն աշխատաժամանակում ներառված հանգստի և ջերմանալու հատուկ ընդմիջումներ՝ մինչև մեկ ժամ տևողությամբ, այդ նպատակի  համար նախատեսված  տարածքներում։ Նույն հավելվածի 28-րդ կետի համաձայն՝ 40° ցելսիուսից  բարձր  ջերմաստիճանային պայմաններում աշխատանքի դեպքում պետք է տրամադրվեն աշխատաժամանակում ներառված հատուկ ընդմիջումներ։
Նկատի ունենալով, որ Աշխատանքային օրենսգրքի 153-րդ հոդվածի 5-րդ մասի համաձայն՝ լրացուցիչ և հատուկ ընդմիջումների քանակը, տևողությունը և հանգստանալու տեղը նախատեսվում են կոլեկտիվ կամ աշխատանքային պայմանագրերով, ուստի առաջարկվում է Նախագծի N 2 հավելվածի 27-րդ և 28-րդ կետերը հանել: 
	                 Ընդունվել է։

	10․ՀՀ վարչապետի աշխատակազմի տեսչական մարմինների աշխատանքների համակարգման գրասենյակ

	1.Նախագծում սահմանված պահանջները կատարված լինելու փաստը գնահատելու տեսանկյունից անհրաժեշտ է սահմանել մեխանիզմներ, որոնք պետական վերահսկողության շրջանակներում թույլ կտան գնահատել, թե արդյոք ղեկավարի կողմից նշված պահանջները կատարվել են, թե՝ ոչ։ Օրինակ՝ ի՞նչ փաստական հանգամանքներ են անհրաժեշտ, որպեսզի գնահատվի ուսուցումն անցկացվել է, թե՝ ոչ: ՈՒստի, առաջարկվում է, օրինակ՝ Նախագծում սահմանել այնպիսի կարգավորում, ըստ որի՝ ջերմային տնտեսության ղեկավարը վարելու է մատյան՝ վերջինիս կողմից նշված պահանջները կատարված լինելու փաստն արձանագրելու (համապատասխան գրառում կատարելու) նպատակով: 
	           Չի ընդունվել։
Աշխատողների բուժզննումների, ուսուցումների և այլնի վերաբերյալ վերջիններիս տրվում է այդ մասին հավաստող փաստաթուղթ։                                           

	2. Նախագծի N 1 հավելվածի 6-րդ կետի 5-րդ ենթակետի համաձայն՝ բույսերի խնամքի աշխատանքներն իրականացնելիս անհրաժեշտ է՝ պեստիցիդներով կամ ագրոքիմիկատներով սրսկման ընթացքում աշխատողները միմյանցից գտնվեն ոչ պակաս քան 10 մ հեռավորության վրա, իսկ սրսկման աշխատանքներում անմիջականորեն չընդգրկված անձինք պետք է լքեն ջերմատան տարածքը:
Առաջարկվում է Նախագծի դրույթներում կիրառված «սրսկում» բառից հետո լրացնել «(մշակում)» բառը, նկատի ունենալով, որ օրինակ՝ պեստիցիդներ կարող են կիրառվել նաև ախտահանման նպատակով, որի ժամանակ «սրսկում» եզրույթը կիրառելի չէ։  
	           Ընդունվել է։



